
(...)

Expedye sur le livre
dud(it) dumas not(aire)

Pactes de mariage d'abraham viguyer
filz de jaques borgeoys d'une part
et anne ]de( )la trent[ dumas fille
de m(aîtr)e jean dumas not(aire) r(oy)al d'au(tr)e

Au nom de dieu au jour d'huy vingt deuxiesme
du moys de mars an mil six cens neuf a bruniquel
en quercy dans la maison de m(aîtr)e jean dumas not(aire) tabellion
royal environ midy regnant n(ot)re prince souverain
henry quatriesme par la grace de dieu roy de france
et de navarre en( )p(rese)nces de moy not(aire) tabellion royal
et tesmoingz bas nommes establis en leurs personnes
ledict dumas not(aire) tabellion royal et anne de dumas
sa fille legitime e(t )naturelle et d'anne de( )latreille
maryes d'une [par]t et jaques viguyer borgeoys et
abraham viguier son filz legitime e(t )naturel et
d'anne tosque maryes dudict bruniquel habitantz
d'aultre lesquelz de leur gre et bonne volente dol et
fraulde cessantz pour eulx leurs heretiers et success(e)urs
a l'advenyr faisantz lesdictz viguyer filz et de dumas
fille le conteneu au present instrument de( )licen(ce )et
vouloyr de leursdictz peres presentz a( )ce aucthorysantz

............................................................................................

Lvi

sur le mariage qu'esperent moyenant l'ayde de dieu
solempnizer entre lesdictz abraham viguier d'une
part et anne de dumas d'au(tr)e ont faictz font
passent e(t )arreztent les pactes de mariage que
s'ensuivent premyerement q(ue) ledict viguyer filz
sera teneu e(t )promet prendre pour femme et legitime
espouze ladicte de dumas et reciproquement icelle
de dumas sera teneue e(t )promet prendre pour mary
et legitime espous ledict viguyer et solempnizero(n)t
ledict mariage de jour en jour e(t )premyere requi(siti)on
de( )l( )une des partyes suivant l( )ordre de l( )esglize
refformee item que a faveur et contempla(ti)on dud(it)
futur mariage e(t )pour supportz(ti)on des charges d'icelluy
ledict dumas pere sera teneu et [pro]met don(n)er et
constituer et des( )a present don(n)e et constitue en
dot et verquiere a ladicte anne de dumas sadicte fille
une avec ledict viguyer filz futurs maryes pre(sen)tz
et acceptantz pour toutz droictz voix actions [par]t
et portion qu'elle pourroict avoyr sur ses biens



tant par droict de nature legitime portion
d'hereditte q(ue) aultrement par quelque moyen q(ue) ce
soict la somme de quinze cens livres t(ournoi)z item
ung lict garny de coette et coissin remplys de
plume le tout du poix d'ung quintal et demy
six linceulz de toille de bryn et une co(u)vertte
ou flessade de la couleur q(ue) plairra ausd(it)z futurs
maryes le tout bon et souffizent plus deux
robes de sarge de fleurance et ung cotillon de
sarge demy raze prestz a vestir garnys et de

la co(u)leur q(ue) plairra susdictz futurs maryes payable
ledict dot scavoyr cinq cens livres t(ournoi)z et lezd(its) lict
avec une dezdictes robe et cotillon le jour
de la solempnization dudict futur mariage et
semblable somme de cinq cens livres t(ournoi)z dans ung
an apres ladicte solempnization de mariage et les
aultres cinq cens livres t(ournoi)z et robe reztantz dans
ung aultre an apres prochain suyvant moyenant
lequel dot e(t )reserve le payement d( )icelluy et droict
de future succession a ladicte anne de dumas
icelle sera teneue quitter et des a present par
la ten(e)ur du present instrument de licen(ce) et
authoritté dudict viguyer son futur espous present
a ce l( )authorizant quitte cede remet et transporte
a perpetuitté audict dumas son pe(re) present et
acceptant toutz les susdictz droictz dessus expeciffies
pour en fe(re) et dispozer a toutz ses plaizirs et
volentes a( )perpetuitte tant en la vye qu'en la( )mort
[pro]metant a iceulx droictz dessus quittes n'avoyr
jamais aulcungz regretz ny recours ny y rien
plus demander que le susdict dot lequel le
susdict jaques viguyer pe(re) sera teneu et [pro]met
recognoistre et assigner et des a present par la
ten(e)ur du present instrument recognoist et assigne
a ladicte de dumas sa future belle fille presente
et( )acceptant sur toutz et ch(ac)uns ses biens pre(sents)
et futurs pour luy estre rendeu e(t )restitue 
avec l( )augment e(t )tiercement d( )icelluy comme

Lvij

aparoistra avoyr este paye et receu ou a au(tr)e
a quy de droict la vraye restitu(ti)on apartiendra
cas de restitu(ti)on advenent suyvant la coustume
dudict bruniquel suyvant laquelle ledict viguyer
futur espous sera jouissant dudict dot sa vye
durant davantage est pacte q(ue) lesdictz futurs
maryes seront tenus et [pro]metent demeurer avec
ledict viguyer pe(re) le servyr et( )luy hobeyr comme



filz sont tenus et obliges au pe(re) en les norrissant
et entretenent scellon leur qualitte po(ur) le temps
qu'il plairra a dieu les tenyr en societté et accord
et au cas ilz ne pourroyent conpatyr et demeurer
ensemble et seroyent constrainctz se separer
ledict viguier pere sera teneu et promet bailler
et des a present comme po(ur) lors e(t )po(ur) lors comme
a present ladicte separation adveneu /au(tre)ment/ non a baillé
et baille ausdictz futurs maryes pre(sen)tz et acceptantz
pour fere leur residence une maison qu'il a audict
bruniquel et sur la rue droicte tendent al roquas
laquelle maison a aperteneue a feu m(aîtr)e ramond de( )buxo
meublee condessament scellon la qualitté et facultte
desdictz futurs maryes plus au(tr)e maison qu( )il a
audict bruniquel qu'a este de feu pierre boulué
joignant l( )au(tr)e ruelle entremy et po(ur) leur
norriture et entretenement et de leur famille
les pieces suyvantz premyerement ung chenevier
fontz lou castel qu'a este de feu guill(aum)e dental
ou ung au(tr)e senblable contenen(ce) item une

.................................................................................

vinhe au terroyr de filliech qu'a este de feu noble
corbairan de peyrol sieur de sales item les biens qu'il
a acquis des heretiers d'anthoine coumbres conbarel assiz
tant a la juridiction dudict bruniquel que de( )la verouillie
aussy toutz les biens tant maisons terres que au(tr)es qu'il
tient de feu jean brian de nouys item ung pred appelle
le pred barrat au [ter]royr de( )la vergue et deux pieces
de terre au [ter]royr de lorlhaquaryo et au(tr)e terre et
pred au [ter]royr de fon isnar que tout a este de feu maffre
brian de verduquet plus une piece de terre e(t )pred
tout joignant assises [ter]royr de( )las estevenyes jurid(iciti)on
dudict bruniquel qu'a este de feu guill(aum)e cavalye l( )hestario
plus touttes les terres qu'il a par dessus le chemin public
tendent dudict bruniquel a puigaillard et terroyrs de
carbonyeres et de roudoly assizes davantage les pieces
de terre e(t )pred qu( )il a acquize de raimond et bernard
brian dictz de( )la raouste assizes alz terroyrs de carbonyeres
fon isnar et au(tr)es terroyrs ensemble une piece
de terre et boys joignantz pres le masaige /de brian [ter]royr / de coumbre
portye avec leurs legitimes [con]fronta(ti)ons [con]frontes po(ur) de
toutz les susdictz biens jouyr en uzufruict avec
leurs charges et hon(n)eurs par ledict abraham viguyer
pendent et durant la vye dudict jaques viguyer
son pe(re) tant seullement et sans prejudice aud(it)
viguyer pe(re) qu'il se retient e(t )reserve de dispozer
de toutz les susdictz biens par son testement et
dernyere volonté comme bon luy semblera et po(ur)
l'observation et a[com]plissement de tout ce dessus
lesd(ites) [par]ties respectivement obligent et ipothequent
ch(ac)une pour son regard et en ce q(ue) l'inporte toutz

et ch(ac)uns leurs biens presentz et futurs q(ue) ont
soubzmis aulx forces e(t )rigueurs des cours temporelles
du present royaulme de france ressortissantz( )au
parlement de th(ou)l(ous)e renoncent a toutz droictz
loix coustumes privileges libertes franchises et( )statutz
ordonances et aultres chozes q(ue) pourroyent sayder
et venyr en tout ou en [par]tie contre la teneur
de cest inst(rument) et ]dequ[ ainsin l( )ont jure tenyr
au nom de dieu( )leurs mains dextres en( )hault levees
et requis respectivement acte et inst(rument) leur estre
rettenu et expedye en bonne et deue forme
sans au(tr)e requi(siti)on par moy not(aire) tabellion royal
soubz(sign)é ce que leur ay octroye ez( )p(rese)nces de
hieremye de champs borgeoys abraham dumas marchant
fr(er)es hiremye dumas filz dud(it) [con]stituant david desfleurs maffre
descazalz jean viguyer borgeoys anthoine deffirme consul et
moize solal filz de feu anthoine dudict bruniquel habit(ant)z
signes et les partyes fors ladicte de dumas q(ui) a dict ne
scavoyr signer et moy anthoine javolz not(aire) tabellion
royal et garde nottes en tiltre hereditayre dud(it) bruniquel
habitant quy present et requis ay retteneu cest inst(rument) et
en tesmoing de ce me suys icy signe
                                                                 Viguier, p(rese)nt

J.Viguier                Dumas, f. not(air)e r(o)y(al) 

                                                                  Deviguier
Dumas                 Duchamps

Descazalz                                      Désfléurs

Soleil                          Defirmo

                                A.Javolz, not(aire) r(oy)al

Le vingt septie(me) jo(ur) du
moys d'octobre an susdict
(mil) six cens neuf dans
ma boictique led(it)
jaques viguyer borgeoys
a dict avoyr receu
dudict m(aîtr)e jean dumas
not(aire) royal p(rese)nt et
acceptant ]de[ la
somme de troys cens
livres t(ournoi)z en argent
et oultre lad(ite) somme
le lict guarny de
coette coissin linceulz
et co(u)verte expeciffyes
aud(it) inst(rument) de mariage



sur tant moinz
de( )la [con]stitu(ti)on faicte
par led(it) dumas
a ]a[ anne de dumas
sa fille femme
d'abraham vyguier
filz dud(it) jaques
quy [pro]met deduyre
lesd(ites) troys cens
livres t(ournoi)s et( )lict susd(it)
et l( )a jure p(rese)ns
jaques barryer
signe et [par]tyes
et jean causse (fils)
de feu gerauld aussi
signe et moy

J.Viguier

Dumas f. not(aire)

Barrie

Ducausse

Javols, not(aire) r(oy)al

L an mil six cens dix et le
cinquiesme jo(ur) du moys de
febvrier dans ma boicticque
huict heures de matin regnant
quy dessus ez p(rese)nces de moy not(aire)
et tesmoingz bas nommes
estably en sa [per]sonne le susd(it)
jaques viguyer borgeoys
mentione au present inst(rument)
de mariage lequel de son gre
a volontayrement rendu
et restitué au susd(it) m(aîtr)e
jean dumas not(aire) royal
present e(t )acceptant
la susd(ite) somme de
troys cens livres t(ournoi)z ensemble
le lict garny qu( )il
avoict receux de luy
comme a[per]t par le
precedent acquit et
les au(tr)es meubles et
joyeaux que feue anne
de dumas fille dud(it) dumas
et femme d'abraham de
viguyer filz dud(it) jaques
avoict apportes en la
maison dud(it) viguyer pe(re)
estant decedee survivant
a ung enfant masle
[pro]veneu dud(it) mariage le
premier de janvier dern(ier)
lesquelz susd(its) lict meubles
e(t )joyeaux ledict dumas
a dict et [con]fesse avoyr
receux e(t )retires ce
jourd( )huy avant la p(rese)nt
acte les tenent en son
pouvoyr et lesd(ites) troys
cens livres t(ournoi)z a
pr(esen)tement e(t )reallement
receues dud(it) viguyer pe(re)
en dix pistoles quarante
pistoletz quartz d( )escu
et monoye jusques lad(ite)
somme de troys cens livres t(ournoi)z
par ledict dumas [com(p)]tee



e(t )retiree et s( )en [con]tente
et d'icelle lict meuble et
joyeaux susd(its) a quitte et
quitte ledict viguyer
pe(re) lequel susd(it) abraham viguyer son filz ilec estant en personne de licen(ce) aucthoritte et [per]mi(ssi)on
dudict viguyer son pe(re) de bon gré a volontayrement quitte et quitte aud(it) dumas son beau pe(re)
present et acceptant la jouissance ]d[ qu( )il pouvoit avoyr sa vye durant de l( )entyer dot de sad(ite)
feue femme suivant la teneur de leursdictz pactes de mariage renonçnt par expres a lad(ite)
jouissan(ce) en [con]sidera(ti)on de laquelle quitan(ce) et restitu(ti)on susdictz volontayrement faictz ledict
dumas comme fermyer de messire francois rogyer de commenge vis[co(m)]te dud(it) bruniquel seigneur
de puigaillard la [ver]ouillie et au(tr)es lieux a quitte et quitte aud(it) viguyer pe(re) pre(sen)t e(t )acceptant

la somme de deux cens quarante
livres t(ournoi)z qu( )ilz ont [comp]té
pouvoyr monter tant
les arreratges de l( )albergue
deue par ledict viguyer
audict seigneur visc[com]te
despuys vingt deux ans
et celle de l( )annee courante
la rente des biens que
ledict viguyer tient en directe
dud(it) seigneur visconte
tant [par]ticulyere que
indivis dans le [con]sulat
dudict bruniquel la 
verouillie #° pour les
annees six cens huict 
neuf et( )presente six cens
dix icelle incluze
les arrératges de la
rente dud(it) seigneur
et droict des lotz et ventes
deubz par led(it) viguyer
despuys vingt neuf ans
po(ur) les biens qu( )il tient
par deces de feu
gaillard bessyere que les
lotz et ventes des
biens acquis par led(it)
viguyer dans lesd(its)
phiefz dud(it) seigneur
visconte et distroict
de l( )afferme dud(it)
dumas puys led(it) afferme
[pro]metant de tout
ce dessus ne( )luy en
jamays rien demander
et l( )en tenyr quitte
ensemble du droict
des lotz et ventes de
acquisi(ti)ons que led(it)
viguyer pourra fe(re)
dans les phiefz affermes
audict dumas [par] led(it)
seigneur vis[com]te
jusques a la fin dud(it) afferme
quy sera envyron
le moys de ju(i)llet
mil six cens unze ainsin accorde [par]( )lesd(ites) [par]tyes quy [pro]metent l'observer sur obliga(ti)on de toutz
leurs biens pre(sen)tz et( )futurs soubzmi(ssi)ons et( )renontia(ti)ons de droict nece(ssaire)s et l( )ont jure au nom de dieu
la main levee, e(t )requis acte ez( )p(rese)nces de hieremye de champs borgeoys et jean cordyer praticien dud(it)
bruniquel signes e(t )[par]tyes et ( )moy  #° en distroict de l( )afferme dud(it) dumas et

J.Viguier   Deviguier            Dumas f. not(ai)re r(oyal), apr(o)uvant le guidon

        Duchamps       Cordier          Javols, not(aire) r(oy)al

